
Rat ir-Rikors imressaq fil-15 ta” Novembru, 2001, li bih u
ghar-ragunijiet hemm imfissra, r-rikorrent talab li I-Qorti (a)
ssib li huwa garrab diskriminazzjoni bil-ligi jew bis-sistema
amministrativ li gieghed jithaddem dwar il-gbir u t-tgassim
tal-lista ta’ gurati biex jagdu fil-Qorti Kriminali u li I-ligi u t-
thaddim tal-imsemmi sistema jiksru I-artikolu 45 tal-
Kostituzzjoni tar-Repubblika ta’ Malta (aktar ’il quddiem
imsejha “il-Kostituzzjoni”) u l-artikolu 14 tal-Konvenzjoni
(Ewropeja) ghall-Protezzjoni tad-Drittijiet tal-Bniedem u
tal-Libertajiet Fundamentali (aktar ’il quddiem imsejha “il-
Konvenzjoni”) fid-dawl tal-artikolu 4 tal-istess Konvenzjoni;
u (b) taghtih ir-rimed;i li jidhrilha xierga, fosthom li tanfirlu
I-multa li kien wehel meta naqas li jidher biex iservi bhala
gurat;

Rat id-degriet taghha tas-16 ta’ Novembru, 2001, |i bih
gieghdet ir-Rikors ghas-smigh tat-28 ta’ Novembru, 2001,
u ordnat in-notifika lill-intimati;

Rat it-Twegiba mressga mill-intimati Avukat Generali u
Kummissarju tal-Pulizija fl-20 ta’ Novembru, 2001, li biha
lagghu ghat-talbiet tar-rikorrent billi, fl-ewwel lok, galu i I-
Avukat Generali ma kienx il-kontradittur legittimu tal-
azzjoni tar-rikorrent ghaliex hu ma jindahal xejn fil-mod kif
jithejjew il-listi tal-persuni li jigu msejhin biex iservu ta’
gurat, u ghalhekk imissu jinheles milli jibga' fil-kawza.
Laqgghu ukoll billi galu li 1-Qorti ghandha taghzel li ma
tismax il-kawza minhabba li r-rikorrent kellu u ghad
ghandu rimedji ohrajn xierga biex jindirizza [-ilmenti
tieghu. Fil-mertu, laqghu billi galu li ma sehh |-ebda ksur
tal-artikoli 4 u 14 tal-Konvenzjoni jew tal-artikolu 45 tal-
Kostituzzjoni, u b’mod partikolari jwarrbu l|-allegazzjoni li
min jintalab jaghti s-servizz bhala gurat ikun gieghed ikun
imgieghel jaghmel xoghol forzat jew obbligatorju;

Rat it-Twegiba mressga mill-intimat Redistratur tal-Qrati
fil-21 ta’ Novembru, 2001, li biha laga’ ghall-azzjoni tar-
rikorrent billi ¢ahad li hemm xi prattika diskriminatorja fil-
gbir tal-listi tal-persuni biex iservu bhala gurati jew fil-
procedura mehuda ghar-revizjoni tal-istess listi. Zied jghid
li r-rikorrenti seta’ ngeda b’rimedju ordinarju biex
jikkontesta d-decizjoni negattiva dwar it-talba tieghu biex

jinheles milli jservi bhala gurat. Sehaq Ii fil-qadi ta’
dmirijiet tieghu f'dan ir-rigward, hu dejjem mexa mal-lidi u
¢ahad li haddem xi rekwizit li ma johrogx mil-ligi. F’kull
kaz, warrab l-allegazzjoni ta’ ksur ta’ jedd minhabba
diskriminazzjoni, fid-dawl tal-bidliet li sehhew fil-ligi bis-
sahha tal-Att IV tal-1994. Qal |i jekk kemm-il darba r-
rikorrent hass |li ssejjah ta’ spiss biex iservi bhala urat,
dan id-“dizlivell numeriku” ma jistax jittiehed bhala ghamil
diskriminatorju imma huwa r-rizultat ta’ ragunijiet ohrajn
validi. Minhabba li r-rikorrenti naqgas li jingeda bir-rimedju
ordinarju li kellu ghad-dispozizzjoni tieghu, m’ghamilx
sewwa li ha I-ligi b’idejh u ma tax kaz tat-tahrika mibghuta
lilu mill-Qorti biex jersaq halli jaghti s-servizz tieghu ta’
gurat. F’dan il-kaz, bi thaddim tal-artikolu 45(8) tal-
Kostituzzjoni, ma jista’ jitressaq I-ebda Iment ta’
diskriminazzjoni biex jiggustifika ghamil li jmur kontra I-ligi;

Rat id-degriet taghha tat-28 ta’ Novembru, 2001, li bih
ordnat li qabel kull haga ohra kellha titgies I-ewwel
ecctezzjoni preliminari tal-intimat Registratur tal-Qrati,
liema ordni nbidlet b’degriet iehor taghha tat-8 ta’ Jannar,
2003, wara li r-rikorrent talab li jirregola ruhu fir-rigward;

Rat ix-xhieda mressqa mill-partijiet, maghduda dik bil-
mezz tal-affidavit;

Rat id-degriet taghha tas-6 ta’ April, 2004, li bih halliet il-
kawza sine die;

Rat id-degriet taghha tat-3 ta’ Gunju, 2004, li bih u fuq
talba maghmula mir-rikorrent brikors tieghu tat-2 ta’
Gunju, 2004, regghet gieghdet il-kawza ghas-smigh;

Semghet ix-xhieda mressqga mill-partijiet;

Rat id-degriet taghha tal-4 ta’ Frar, 2009, li bih iddikjarat li
nghalaq l-istadju tat-tressiq tal-provi tal-partijiet;

Semghet it-trattazzjoni tal-gheluq tal-avukat tal-intimati
Kummissarju tal-Pulizija u Avukat Generali (registrata)

! Pag. 99 tal-process

waqt is-smigh tal-10 ta’ Gunju, 2009%, u tat lir-rikorrent
zmien biex iressaq Nota ta’ Sottomissjonijiet bi twegiba;

Rat in-Nota ta’ Sottomissjonijiet imressqa mir-rikorrent fil-
21 ta’ Jannar, 2010%;

Rat ir-Replika mressga mill-imsemmija intimati fit-22 ta’
Frar, 2010

Semghet is-sottomissjonijiet ulterjuri tal-avukat tar-
rikorrent;

Rat |-atti kollha tal-kawza;

Rat id-degriet taghha tad-9 ta’ Marzu, 2010, li bih halliet il-
kawza ghas-sentenza,

Ikkunsidrat:

lIli b’din l-azzjoni, r-rikorrent jghid li huwa garrab ksur tal-
jeddijiet fundamentali tieghu li ma jkunx trattat b’'mod
diskriminatorju u li ma jkunx imgieghel li jaghmel xoghol
forzat. Dawn Il-ilmenti ressaghom fid-dawl tal-fatt li ghal
bosta snin ismu tgieghed fil-listi ippubblikati minn Zzmien
ghal zmien fil-Gazzetta tal-Gvern dwar persuni msejhin
biex iservu ta’ gurati fil-gurijiet quddiem il-Qorti Kriminali, u
wkoll talli gie xi drabi msejjah jidher quddiem dik il-Qorti
biex jaghti s-servizz tieghu ta’ gurat, u billi, meta ma
deherx, dik il-Qorti kienet immultatu u, billi baga’ ma
hallasx dik il-multa, ikkundannatu ghal Zmien ta’
detenzjoni, bla ma taghtu l-opportunita’ li jiddefendi ruhu.
Jilminta wkoll li I-mod kif kienu jingabru I-imsemmija listi
kien hazin u diskriminatorju ghaliex (i) I-ghazla kienet issir
fil-bic¢a I-kbira minn fost persuni professjonali jew dawk li
kellhom livell gholi akkademiku, (ii) ladarba isem ta’
persuna kien jispicc¢a fil-listi, gqajla kien jitnehha minn go
fihom gabel ma dik il-persuna tkun waslet biex tithehha

2 Pagg. 101 — 6 tal-process
% Pagg. 110 — 6 tal-process
* Pagg. 118 sa 122 tal-process

minhabba I-eta’, u (iii)) |-ghadd ta’ persuni rgiel fl-
imsemmija listi kien ezagerat meta mgabbel mal-ghadd ta’
persuni nisa;

i l-intimati Kummissarju tal-Pulizija u I-Avukat Generali
lagghu billi, fl-ewwel lok, galu li I-Avukat Generali ma
kienx il-kontradittur legittimu tal-azzjoni tar-rikorrent
ghaliex hu ma jindahal xejn fil-mod kif jithejjew il-listi tal-
persuni li jigu msejhin biex iservu ta’ gurat, u ghalhekk
imissu jinheles milli jibga’ fil-kawza. Laqgghu ukoll billi galu
li I-Qorti ghandha taghzel li ma tismax il-kawza minhabba
li r-rikorrent kellu u ghad ghandu rimedji ohrajn xierqa biex
jindirizza l-ilmenti tieghu. Fil-mertu, lagghu billi galu li ma
sehh |-ebda ksur tal-artikoli 4 u 14 tal-Konvenzjoni jew tal-
artikolu 45 tal-Kostituzzjoni, u b’mod partikolari jwarrbu |-
allegazzjoni li min jintalab jaghti s-servizz bhala gurat ikun
gieghed ikun imgieghel jaghmel xoghol forzat jew
obbligatorju. Min-naha tieghu, l-intimat Redistratur tal-
Qrati laga’ ghall-azzjoni tar-rikorrent billi cahad li hemm xi
prattika diskriminatorja fil-gbir tal-listi tal-persuni biex
iservu bhala Jurati jew fil-procedura mehuda ghar-
revizjoni tal-istess listi. Zied jghid li r-rikorrenti seta’ ngeda
b’rimedju ordinarju biex jikkontesta d-decizjoni negattiva
dwar it-talba tieghu biex jinheles milli jservi bhala gurat.
Sehaq li fil-qadi ta’ dmirijiet tieghu f'dan ir-rigward, hu
dejjem mexa mal-ligi u ¢ahad li haddem xi rekwizit li ma
johrogx mil-ligi. F’kull kaz, warrab |-allegazzjoni ta’ ksur
ta’ jedd minhabba diskriminazzjoni, fid-dawl tal-bidliet i
sehhew fil-ligi bis-sahha tal-Att 1V tal-1994. Qal li jekk
kemme-il darba r-rikorrent hass li ssejjah ta’ spiss biex
iservi bhala gurat, dan id-“dizlivell numeriku” ma jistax
jittiehed bhala ghamil diskriminatorju imma huwa r-rizultat
ta’ ragunijiet ohrajn validi. Minhabba Ii r-rikorrenti nagas li
jingeda bir-rimedju ordinarju li kellu ghad-dispozizzjoni
tieghu, m'ghamilx sewwa li ha I-ligi b’'idejh u ma tax kaz
tat-tahrika mibghuta lilu mill-Qorti biex jersaq halli jaghti s-
servizz tieghu ta’ gurat. F’dan il-kaz, bi thaddim tal-
artikolu 45(8) tal-Kostituzzjoni, ma jista’ jitressaq |-ebda
Iment ta’ diskriminazzjoni biex jiggustifika ghamil li jmur
kontra I-ligi;

i mill-fatti_li_johordu mill-atti tal-kawza jirrizulta li r-
rikorrent huwa nutar pubbliku. Lahaq nutar fl-1976. Sa
mill-1979 ismu kien jidher fuq il-lista ta’ persuni biex iservu
ta’ gurati fil-Qorti Kriminali li tkun ippubblikata fil-Gazzetta
tal-Gvern. L-ismijiet li jiddahhlu fil-listi jintghazlu minn
Bord maghmul minn persuni differenti li, darbtejn fis-sena,
jibnu I-listi tal-gurati®>. Fost il-persuni li jkun hemm fuq I-
imsemmi Bord, hemm il-Kummissarju tal-Pulizija jew
rapprezentant tieghu, li r-rwol tieghu huwa dak li jara jekk
mill-ismijiet tal-persuni maghzulin ikunux persuni xierqa li
jservu ta’ gurati skond ma titlob il-ligi®. F’Lulju tal-1981
ismu tela’ l-ewwel darba fil-listi ghal dak ix-xahar u
ntbaghtitlu notifika. Isem ir-rikorrent baqa’ jidher fil-listi tal-
gurati ordinarji regolarment sa Marzu tal-2001, b’dan illi fil-
kaz ta’ Marzu tal-1988 u Marzu tal-1995 ismu kien
jaghmel mil-lista ta’ gurati speg¢jali’;

llli r-rikorrent serva bhala gurat supplenti fJannar tal-
1983. Ismu rega’ ttella’ I-ewwel darba biex iservi f'guri
fJannar tal-1999. Ma kienx deher meta ssejjah u kien
immultat mitt lira Maltin (Lm 100)°. Ismu rega’ tela’
fMarzu tal-2001 biex jaghmilha ta’ gurat f'guri iehor tul
dak ix-xahar. Nagas li jidher fis-smigh tas-7 ta’ Marzu,
2001, u I-Qorti Kriminali immultatu tlitt mitt lira (Lm 300).
Ma hallasx il-multa u r-Registratur tal-Qorti Kriminali
ressaq talba lil dik il-Qorti ghall-bdil tal-multa f'detenzjoni;

[lli fil-15 ta’ Novembru, 2001, ir-rikorrent fetah din il-kawza.
L-ghada, I-Qorti Kriminali tat degriet® li bis-sahha tieghu
ikkonfermat il-kundanna tar-rikorrent ghad-disprezz, izda
naqgset il-multa ghal ghoxrin lira Maltin (Lm 20) li kienu
jinbidlu ferbat ijiem ta’ prigunerija jekk kemme-il darba ma
jithallsux;

i ghal dak Ii jirrigwarda |-konsiderazzjonijiet legali
marbutin mal-ilment tar-rikorrent xieraq li jinghad li t-talbiet
tar-rikorrent iduru mal-mod kif jingabru u jinzammu I-listi
ta’ persuni msejhin biex jagdu s-servizz ta’ gurati (huwa

° Art. 605 tal-Kap 9

® Xhieda tas-Suprintendent Peter Paul Zammit 28.2.2007, f'pag. 87 tal-process
" Dok “JSA”, fpag. 40 tal-process

& Xhieda ta’ Joseph Sammut 20.10.2005, fpagg. 42 — 3 tal-process

° Dok “FB1”, f'pag. 14 tal-process

jsejhilha “prassi amministrativa”) u mhux ukoll dwar is-siwi
tad-dispozizzjonijiet tal-ligi mahsuba biex isir dan.
Minbarra dan, |-ilmenti tar-rikorrent iridu jitgiesu wkoll fid-
dawl ta¢-cirkostanzi li kienu jezistu fiz-zmien li sehhew il-
grajjiet li ghalihom jirreferu, ghaliex ma hemm [-ebda
dubju li, mal-medda taz-zmien, sehhew bidliet li tejbu x-
xenarju kollu b’'mod estensiv. Madankollu, xi elementi
partikolari tal-kaz jibqghu ta' siwi attwali sal-lum,
maghduda fosthom konsiderazzjonijiet dwar in-natura tas-
sejha ta’ persuna, hi min hi, biex taghti s-servizzi taghha
bhala gurat quddiem il-grati fMalta;

lli, minbarra dan, iz-zewg partijiet jidher li xtaqu li I-mixi I
quddiem ta’ din il-kawza jistenna l-ezitu tal-kawza miftuha
minn Maurice Zarb Adami kontra Malta fil-Qorti Ewropeja
tad-Drittijiet tal-Bniedem™, li kienet tolgot kwestjoni Ii
tixbah lil din tar-rikorrent f'din il-kawza;

l1li, kif inghad, ir-rikorrent ressaq Il-ilmenti tieghu taht zewg
jeddijiet — dak li jitkellem dwar xoghol forzat u dak i
jitkellem dwar diskriminazzjoni. Tal-ewwel sejsu biss fuq
id-dispozizzjonijiet tal-Konvenzjoni, filwaqt li tat-tieni bnih
kemm fuqg id-dispozizzjonijiet tal-Kostituzzjoni u kif ukoll
fugq dawk tal-Konvenzjoni. [I-Qorti sejra tqishom fdin I-
ordni;

llli dwar I-ilment tar-rikorrent taht l-artikolu 4(2) tal-
Konvenzjoni jibda biex jinghad li huwa jqis li I-fatt li ismu
tgieghed fuq il-lista ta’ persuni biex iservu ta’ Qurati u
baga’ jidher minn sena ghal sena bla ma tnehha
jikkostitwixxi sejha ghal xoghol furzat, ghal kollox kontra r-
rieda tieghu. Huwa jghid li fuqg medda ta’ erbgha u
ghoxrin sena, issejjah bosta drabi biex iservi ta’ durat, xi
drabi mat-tliet darbiet kull sena. Ir-rikorrent jilminta li kull
darba li ssejjah kien ihalli x-xoghol professjonali tieghu ta’
nutar, jitlag kollox minn idejh minkejja li z-Zzmien jaghfas
biex itemm ix-xoghol li jkun tgqabbad jaghmel u jgatta’
hafna hin kull xahar jistenna fkaz li jittella’ ismu biex
iservi. Huwa jqis li s-servizz ta’ gurat m’huwiex biss
obbligu ¢ivili izda wkoll piz (“oneru enormi”) li jghabbi lill-

1% Applik. 17209/02 (maqtugha fl-20.6.2006)

persuna maghzula li tittaq xogholha u li jkollha “tisma’ I-
fatti quddiem u ‘tiggudika’ lI-inno¢enza o meno ta’ numru

ta’ imputati”™**;

llli, min-naha taghhom, I-intimati jishqu I|i baqghu
mistaghgba kif ir-rikorrent ressag ilment dwar ksur tal-
artikolu 4 dwar is-sejhat biex jidher bhala gurat, meta dak
l-istess artikolu jaghmilha c¢ara li “xoghol jew servizz li
jifforma parti mill-obbligi ¢iviéi normali”** ma jikkostitwux
xoghol furzat. Huma jgisu x-xoghol ta’ gurat bhala “dmir u
dover ta’ kull ¢ittadin u dan bhala servizz ghall-

amministrazzjoni tal-gustizzja™>;

llli I-kuncett konvenzjonali ta’ xoghol furzat ittiehed mit-
tifsira ta’ wahda mill-Konvenzjonijiet tal-Organizzazzjoni
Dinjija tax-Xoghol (I.L.O.) tal-Gnus Maghquda. F’dak il-
gafas, ‘xoghol imgieghel jew furzat’ tfisser “all work or
service which is exacted from any person under the
menace of a penalty and for which the said person has
not offered himself voluntarily”**. Kemm il-Qorti Ewropeja
tad-Drittijiet tal-Bniedem™® u kif ukoll il-Qrati taghna, mxew
ma’ |-imsemmija tifsira biex giesu jekk xi servizz jew
xoghol partikolari kienx wiehed furzat'®. Jidher ukoll |i I-
kejl ta’ X'inhu “xoghol furzat” jitgies min-natura involontarja
tax-xoghol li jintalab li jsir u li fil-bic¢a I-kbira jkun mistenni
ghal zmien |i jaghlag u inc¢identali ghax-xoghol l-iehor i
wiehed normalment iwettaq, u kif ukoll mir-rabta li dak ix-
xoghol ikun ingust jew oppressiv jew li jgib mieghu hsara |i
ma jmisshiex issir;

[l 1-artikolu 4 tal-Konvenzjoni jghabbi Stat firmatarju mhux
biss b’obbligu negattiv li ma jitlobx ix-xoghol furzat minn
individwi, izda b’obbligu pozittiv li ma jhallix persuni
jgieghlu lil ohrajn biex iwettqu dik I-ghamla ta’ xoghol®’.

" Pag. 114 tal-process

12 Art. 4(3)(d) tal-Konvenzjoni

'3 Pag. 120 tal-process

* Art 2 tal-Konvenzjoni tal-1930 dwar Xoghol Furzat jew Imgieghel (Konv. 29)

!5 Ara, per ezempju, Kumm.E.D.B. 11.12.1976 fil-kaz fl-ismijiet X & Y vs Repubblika
Federali tal-Germanja (Applik. 7641/76) § 230

'8 Ara, per ezempiju, P.A. (Kost.) 21.3.1977 fil-kawza fl-ismijiet Gorg Mula vs Onor.
Ministru tal-Kummer¢ et (mhix pubblikata) u Kost. 30.11.1977 fil-kawza fl-ismijiet Dr.
Walter Cuschieri et vs Onor. Prim Ministru noe (Decizjonijiet Kostituzzjonali 1964 —
78 Gh.S.L., Vol I, pagg. 591 — 3)

" Harris, O’Boyle & Warbrick Law of the European Convention on Human Rights (1995),
pag. 93

Madankollu, dak I|-artikolu jippermetti wkoll ec¢¢ezzjonijiet
ghal xoghol li m’ghandux jitgies bhala wiehed furzat ghall-
finijiet tal-Konvenzjoni. Fost dawn I-e¢¢ezzjonijiet, wiehed
isib dak ix-xoghol jew servizz li jifforma parti mill-obbligi
civici normali, li jirreferi ghall xoghol jew servizz fl-interess
tal-kollettivita’ li ma jkunx ingab b’rizultat ta’ xi Jrajja
urgenti jew mhux mistennija. “The formulation of the
provision does not exclude special duties for particular
professions in the public interest. In fact, the word
‘normal’ does not necessarily refer to what may be
required equally of everyone, but may also relate to what
in the given circumstances may be required of the person
in question according to general usage”®. Huwa mizmum
ukoll i l-ec¢cezzjonijiet fl-artikolu 4(3) tal-Konvenzjoni
m’humiex mahsuba |i jrazznu t-thaddim tar-regola fl-
artikolu 4(2), izda li jistabilixxu I-parametri ghat-thaddim
tieghu'®;

llli meta I-Qorti tgabbel il-konsiderazzjonijiet li ghadhom
kemm saru mac-cirkostanzi li minnhom jilminta r-rikorrent,
tasal ghall-fehma li ma jirrizultax li sehh ksur tal-jedd
tieghu biex ma jkunx imgieghel jaghmel xoghol furzat. Fl-
ewwel lok, is-servizz mitlub minn cittadin biex jaghmilha
ta’ gurat huwa wiehed bla ebda dubju fejjiedi ghal socjeta’
demokratika mibnija fuq is-saltna tad-dritt fdak i
jirigwarda [-amministrazzjoni tal-process gudizzjarju
xieraq. Fit-tieni lok, fuq medda ta’ erbgha u ghoxrin sena
li isem ir-rikorrent kien jidher fuq il-listi tal-gurati, issejjah
biex iservi tliet darbiet biss, u minnhom serva darba
wahda (bhala gurat supplenti) ghaliex fid-darbtejn I-ohrajn
ma ipprezentax ruhu u kien immultat minhabba tali
nuqggas. Fl-ghoxrin xahar b’kollox li ismu deher fuq il-lista
ta’ gurati (u li ismu ma telax biex jaghti s-servizz), ma
hemmx dubju li kien hemm drabi meta jkunu hargu avvizi
minn gabel biex il-persuni msejha ma jkollhomx ghalfejn
jipprezentaw irwiehhom quddiem il-Qorti. Fit-tielet lok u
fid-dawl tal-fatti li ghadhom kemm issemmew, il-Qorti
temmen li d-drabi li fihom isem ir-rikorrent deher fuq il-lista
izda ma telax biex iservi bhala gurat ma jistghux jitgiesu li

'8 van Dijk, van Hoof, van Rijn, Zwaak Theory & Practice of the European Convention
on Human Rights (4™ Edit), pagg. 452 — 3

% Q.E.D.B. 23.11.1983 fil-kawza fl-ismijiet Van der Mussele vs Belgju (Applik. Nru.
8919/80) § 38

kienu drabi fejn intalab jaghmel xoghol furzat. It-tismija
wahedha ta’ isem ta’ persuna fuq il-listi tal-gurati bla ma
jkun hemm sejha ghal servizz attwali ma tistax titgies
bhala twettiq ta’ xoghol furzat;

lIli ghalhekk, ghal dawn ir-ragunijiet, il-Qorti ma ssibx i r-
rikorrent garrab ksur tal-jedd tieghu taht |-artikolu 4(2) tal-
Konvenzjoni li ma jkunx imgieghel jaghmel forzat, u
m’hijiex sejra tilga’ t-talba tieghu taht din il-kawzali;

llli dwar I-ilment tar-rikorrent taht l-artikolu 45 tal-
Kostituzzjoni u l-artikolu 14 tal-Konvenzjoni jidher |i r-
rikorrent jibnih fuq bosta kawzali. Jibda biex jghid li ssehh
diskriminazzjoni kontrih (i) minhabba li ismu ddahhal fil-
lista tal-gurati u baga’ jissemma sena wara |-ohra ghaliex
billi l-ismijiet li jidhlu fil-lista ma jitnehhewx u jibqghu
jizdiedu ohrajn maghhom bla ma jitnehhew dawk qodma;
(i) minhabba [i I-listi jigbdu lejhom nies li “kellhom I-
opportunita’ li jircievu livell ta’ edukazzjoni u nies i
ghandhom xi professjoni” bi preferenza ghal dawk i
m’ghandhomx livell gholi ta’ edukazzjoni jew li m’humiex
professjonisti, jew billi professjonisti ohrajn bhalu ma
jiddahhlu qatt fuq tali listi; u (iii) minhabba li I-listi jxaqilbu
favur I-ghazla ta’ rgiel aktar milli n-nisa, li, biex jidhlu
fihom, iridu japplikaw, filwaqt li I-irgiel jiddahhlu bla ma
jintalbu jridux li isimhom jitgieghed fuq dawk il-listi;

lIli fdan ir-rigward tajjeb li jinghad li, minkejja li s-servizz
ta’ gurat quddiem il-Qorti Kriminali jitgies bhala wiehed li
ghalih  jghodd I-artikolu  4(3)(d) tal-Konvenzjoni,
b’dagshekk biss ma jfissirx li jkun kif ikun il-mod kif
jingabru I-listi tal-gurati, dan jibga’ gustifikat u kollox jibga’
sew. Kemm hu hekk huwa mghallem li “a practice based
on any of the above-mentioned exceptions (i.e. taht I-art.
4(3) tal-Konvenzjoni) loses its permissible character if it
involves discrimination. By virtue of article 14 it then
resumes the character of compulsory labour contrary to

the Convention™:

0 van Dijk, van Hoof, van Rijn, Zwaak, op. cit. pag. 453

lIli ghalhekk il-Qorti trid tara jekk huwiex minnu |i saret
diskriminazzjoni mar-rikorrent. F’dan ir-rigward, il-Qorti
sejra togghod fuq dak li I-Qorti ta’ Strasbourg sabet fil-kaz
ta’ wiehed mill-ilmenti mressga mill-applikant Maurice
Zarb Adami. Dak l-ilment — jigifieri dwar kif il-listi ta’ gurati
kienu jxaqilbu bil-qawwi biex jissejhu rgiel wisqa aktar
minn nisa — nstab li kien misthoqg?. Din il-Qorti
m’ghandhiex il-hsieb |i toqghod ittenni r-ragunament ta’
dik il-Qorti, li hija tagbel mieghu, izda qgieghda tirreferi
ghalih biss u taghmlu taghha;

llli dawn il-fehmiet kienu jghoddu ghal bi¢¢a I-kbira miz-
zmien li matulu isem ir-rikorrent kien jidher fuq il-listi ta’
persuni msejha biex iservu ta’ gurati. Minbarra dan, il-
Qorti Kostituzzjonali kienet gharfet dn I-anomalija u,
ghalkemm ma kinitx sabet favur it-tezi tar-rikorrent
appellant, kienet hija stess li irrakkomandat li jinbidel
sewwa s-sistema ta’ kif jingabru I-listi, ghal dak i
jirrigwarda persuni ta’ kull sess®?.  F’dan il-kuntest, din il-
Qorti tosserva bss li jirrizulta wkoll bhala fatt, li, ftit zmien
wara u fxi zmien wara li I-Qorti fi Strasbourg kienet tat id-
decizjoni taghha fdan ir-rigward, il-legislatur ghamel
bidliet estensivi fil-ligi. Bhala prattika kien hemm firxa usa’
u izjed bilan¢jata ta’ kif jintghazlu I-persuni biex jaghmlu
parti mil-listi u minn liema ogsma tal-hajja jintghazlu®. II-
Qorti terga’ ttenni li I-ilment tar-rikorrent kellu tabilfors
jitgies fil-qafas kronologiku li kien jezisti fiz-zmien li dwaru
ressaq l-ilment tieghu. Il-bdil u t-titjib li sar fis-sistema ma
jistax jghin biex jitfi t-trattament diskriminatorju li r-rikorrent
u ohrajn bhalu garrbu gabel ma sar tali titjib u tibdil;

llli ladarba I-Qorti gieghda tasal ghall-fehma Ii r-rikorrent
garrab trattament diskriminatorju fuq din il-kawzali
partikolari, mhux mehtieg li tghaddi biex toqghod tqis ukoll
jekk kemm-il darba garrabx trattament diskriminatorju fuq
kawzali ohrajn. Langas ma jidhrilha li ghandha ghalfejn
tistharreg I-ilment tant |-artikolu 45 tal-Kostituzzjoni;

% Q.E.D.B. 20.6.2006 fil-kawza Zarb Adami vs Malta (Applik. Nru. 17209/02) §§ 71 sa
83

2 Kost. 2.11.2001 fil-kawza fl-ismijiet Registratur tal-Qrati vs Zarb Adami (Kollez.
Vol: LXXXV.i.291) .

2 Xhieda tas-Suprintendent Peter Paul Zammit 28.2.2007, fpagg. 88 sa 91 tal-process

lli ghalhekk, il-Qorti sejra tilqa’ t-talba tar-rikorrent safejn |-
iiment tieghu huwa mibni fuq trattament diskriminatorju
tant l-artikolu 14 tal-Konvenzjoni abbinat mal-artikolu
4(3)(d) tal-istess;

llli ghar-rigward tat-talba tar-rikorrent ghat-thassir tal-
multa li wehel il-Qorti jidhrilha li t-talba ma tistax tintrabat
bl-ebda mod mas-sejbien ta’ diskriminazzjoni li huwa seta’
garrab kif fug inghad. Huwa accettat li I-kundanna tal-hlas
ta’ multa ghal min ma jidhirx meta msejjah biex jaghti s-
servizz ta’ gurat hija sanzjoni stabilita b’ligi u dwarha I-
istess ligi taghmel procediment ukoll ghal smigh jew dehra
guddiem gorti kompetenti biex tkun kontestata u jekk ikun
il-kaz mahfura, jekk kemm-il darba tinghata raguni tajba®.
Fit-tieni lok, I-imsemmija multa jbatiha kull min jonqos bla
raguni tajba li jidher quddiem il-Qorti kompetenti meta jkun
imsejjah jidher biex jaghti s-servizz ta’ gurat u wara li isem
dik il-persuna jkun tela’ bil-metodu manhsub fil-ligi. Fit-
tielet lok, l-impozizzjoni tal-multa fug min jonqos li jidher
meta msejjah taghmel parti mill-ec¢ezzjoni mahsuba fl-
artikolu 4(3)(d) tal-Konvenzjoni billi ghandha rabta
essenzjali mal-ghoti tas-servizz ta’ gurat, liema servizz fih
innifsu jikkostitwixxi obbligu éiviku normali®®. Fir-raba’ lok,
dak li gara lir-rikorrent gabu b’idejh, ghaliex jirrizulta i
seta’ u messu nqgeda bir-rimedju li taghtih il-ligi biex jilhaq
minn qabel jgharraf il-Qorti bir-ragunijiet tajbin li kellu biex
ma jidhirx quddiemha meta ssejjah. Kemm hu hekk, dan
kollu galitu I-Qorti Kriminali fid-degriet taghha tas-16 ta’
Novembru, 2001, meta naqgqgset il-multa li r-rikorrent kien
wehel meta ma deherx?®;

llli, fl-ahharnett, ghal dak li jirrigwarda I-ewwel
e¢cezzjoni tal-intimat Avukat Generali jidher li din I-
eccezzjoni hija tajba. Huwa jghid li bl-ebda mod ma huwa
l-legittimu kontradittur tal-ilmenti tar-rikorrent ghaliex la
kien responsabbli ghall-gbir tal-listi u langas bl-ebda mod
ma ndahal fil-proc¢ess tal-ghazla jew is-sejha tal-persuni
biex iservu bhala gurati. Fuq kollox, ladarba r-rikorrent
ma qieghed isejjes I-ilmenti tieghu fuq I-ebda

2% Art. 609 tal-Kap 9 .
% Q.E.D.B. 20.6.2006 fil-kawza Zarb Adami vs Malta (Applik. Nru. 17209/02) § 47
% Ara pag. 15 tal-process

impunjazzjoni ta’ ligi, huwa m’ghandu |-ebda locus standi
fdin il-kawza, ukoll meta wiehed iqis id-dispozizzjonijiet
tal-artikolu 181B(2) tal-Kapitolu 12 tal-Ligijiet ta’ Malta;

i I-imsemmi artikolu 181B(2) jipprovdi li I-Avukat Generali
jidher ghall-Gvern fdawk I-atti u kawzi li, minhabba n-
natura tat-talba, ma jkunux jistghu jigu diretti kontra xi
wiehed jew aktar mill-kapijiet tad-dipartimenti |-ohra tal-
Gvern;

llli dwar dan, illum hu stabilit li |-Qrati taghna gharfu
kategoriji differenti ta’ persuni li jistghu jitgiesu bhala
legittimi kuntraditturi f'azzjonijiet kostituzzjonali. Dawn
jingasmu fi tliet kategoriji, jigifieri (a) dawk li jridu jwiegbu
direttament jew indirettament ghall-ghamil |i jikser id-dritt
fundamentali ta’ persuna, (b) dawk li jridu jaghmlu tajjeb
(billi jipprovdu r-rimedju xieraq) ghan-nuqqgasijiet jew I-
eghmejjel li bihom haddiehor jikser xi jedd fundamentali
ta’ xihadd, u (¢) dawk il-partijiet kollha Ili jkunu fkawza
meta kwestjoni ta’ xejra kostituzzjonali jew konvenzjonali
tqum wagt is-smigh ta’ xi kawza fqorti’’. Ma’ dawn, u
dejjem jekk ikollhom interess fil-kawza, jistghu jiddahhlu
persuni ohrajn bil-ghan li jaghmlu shih il-gudizzju u
jaghmluh rapprezentattiv ta’ kull interess involut fil-
kwestjoni®®;

llli fil-kaz li ghandna quddiemna r-rikorrent bl-ebda mod
ma qieghed jattakka xi ligi bhala r-raguni li minnha
jinholoq I-ilment tieghu dwar xi ksur tal-jeddijiet
fundamentali tieghu. F’dik l-ipotezi, il-Gvern ikun irid
iwiegeb u jirrimedja u fdan ir-rigward l|-ebda kap ta’
dipartiment ma jista’ jidhol minflok il-Gvern i
jirrapprezenta. F’dan il-kaz, l-ilment ta’ r-rikorrent huwa
wiehed mibni fuq l-imgiba tal-persuni mahtura bil-ligi biex
jigbru u jgharblu I-lista ta’ persuni msejha biex iservu ta’
gurati u dawk li minn zmien ghal zmien iwettqu dawk is-
sejhat. F’'dan kollu, l-intimat Avukat Generali ma kellu |-

# Kost. 7.12.1990 fil-kawza fl-ismijiet Abela vs Onor. Prim Ministru et (Kollez. Vol:
LXXIV.i.261); u Kost. 6.8.2001 fil-kawza fl-ismijiet Vella et vs Kummissarju tal-
Pulizija et (Kollez. Vol: LXXXV.i.56)

% pA. Kost. RCP 10.1.2003 fil-kawza fl-ismijiet Kenneth Brincat et vs Avukat
Generali et

ebda sehem fiz-zmien rilevanti li dwaru r-rikorrent jghid li
garrab il-ksur tal-jeddijiet fundamentali tieghu;

i huwa minnu li llum l-intimat Avukat Generali jew
rapprezentant tieghu huma fost il-persuni li [-artikolu
605(1) isemmi bhala dawk li huma mqgabbda biex jigbru |-
listi tal-gurati. 1zda dan ilu hekk biss sa mill-2006, meta
nbidel I-imsemmi artikolu bis-sahha tal-artikolu 18 tal-Att
XVI tal-2006, u dak iz-zmien din il-kawza kienet ilha zmien
twil li tressget. Mill-bgija, dak li jilminta minnu r-rikorrent
jaga’ fil-mansjonijiet taz-zewg intimati I-ohrajn li, ghal kull
fini jidhru ghall-Istat u bihom fil-kawza I-gudizzju huwa
shih;

lIli ghal dawn ir-ragunijiet, il-Qorti sejra tilga’ I-ewwel
eccezzjoni preliminari tal-intimat Avukat Generali, tqis li
ma kienx hemm ghalfejn jitharrek ukoll, u sejra tehilsu milli
jibga’ fil-kawza;

Ghal dawn ir-ragunijiet, il-Qorti gieghda taqta’ u tiddecidi I-
kawza billi:

Tilga’ I-ewwel e¢cezzjoni preliminari tal-intimat Avukat
Generali, billi ssib li m’huwiex il-kontradittur legittimu tal-
pretensjonijiet tar-rikorrent, u ghalhekk tehilsu milli jibga’
fil-tkawza bi spejjez ghall-istess rikorrent;

Tichad I-ewwel talba attri¢i safejn I-ilment jinbena fuq
ksur tal-artikolu 4 tal-Konvenzjoni, u dan ghaliex ma
jirrizultax li r-rikorrent kien imgieghel jaghmel xoghol forzat
kif mifhum fl-istess Konvenzjoni, u tilga’ l-e¢¢ezzjonijiet
tal-intimati safejn jirrigwardaw din it-talba;

Tilga’ lI-ewwel talba attrici safejn I-ilment jinbena fuq
ksur tal-artikolu 14 tal-Konvenzjoni marbut mal-artikolu
4(3)(d) tal-istess, u dan ghaliex issib i r-rikorrent garrab
trattament diskriminatorju bil-mod kif, fiz-zmien rilevanti,
Kienu jingabru u jinzammu I-listi tal-persuni msejha biex
iservu ta’ gurati quddiem il-Qorti Kriminali;

Tiddikjara li s-sejbien u d-dikjarazzjoni tal-ksur tal-jedd
tar-rikorrent li ma jkunx diskriminat huwa, fi¢-Cirkostanzi

tal-kaz, rimedju xieraq ghall-iment tieghu u, b’'mod
partikolari, ma tilgax it-talba tieghu biex tithassar il-multa
inflitta fugu mill-Qorti  Kriminali, billi dak li wassal biex ir-
rikorrent jitwahhal dik il-multa ma huwa bl-ebda mod ir-
rizultat ta’ xi trattament diskriminatorju;

Tichad l-ec¢¢ezzjonijiet I-ohrajn kollha tal-intimati bhala
m’humiex misthoqqa fil-fatt u fid-dritt, safejn jirigwardaw I-
iIment tar-rikorrent dwar trattament diskriminatorju; u

Tikkundanna lill-intimati jhallsu l-ispejjez tal-kawza,
flimkien u solidalment bejniethom, hlief dawk relattivi
ghall-intimat Avukat Generali, li ghandu jbatihom ir-

rikorrent, kif fug inghad.

< Sentenza Finali >

